Ուղերձ



/ նվիրված՝ Մայիսի 8-ին և 9-ին/
 Սիրելի՛ հայրենակիցներ, Հայրենական Մեծ պատերազմի  վետերաններ, Արցախյան ազատամարտի մասնակիցներ, Երկրապահներ, շնորհավորում եմ Ձեզ Հաղթանակի և խաղաղության տոնի կապակցությամբ: 
 Հայոց պատմության մեջ բազում են հաղթանակներն ու հերոսական սխրանքները: Հայ ժողովուրդը հայրենիքի պաշտպանության և հաղթանակի հասնելու դժվարին ճանապարհն անցել է անձնուրաց պայքարի ու զոհերի գնով:
  Երկրորդ աշխարհամարտի ժամանակ, ֆաշիզմի դեմ պայքարում  հայորդիները խորհրդային բանակի շարքերում, պարտիզանական ջոկատներում, դաշնակիցների զորքերում ցույց տվեցին բացառիկ սխրագործություններ:  Շնորհավորում եմ Մեծ Հայրենականի վետերաններին հաղթանակի 75 ամյակի առթիվ, մաղթում՝ ամուր առողջություն : Չնայած օրեցօր նոսրանում են նրանց շարքերը, սակայն կատարած սխրանքներն ու հայանպաստ գործունեությունը օրինակ և դաս են սերունդներին: Հաղթանակի տոնը մեզ համար կրկնակի խորհուրդ ունի: Շուշիի ազատագրումը դարձավ Հայոց պատմության փառապանծ էջերից մեկը: Պարտադրված պատերազմը հաղթանակով պսակած ժողովուրդն ապացուցեց, որ ցանկացած պահի պատրաստ  է պաշտպանել իր ազատությունն ու անկախությունը՝ հանուն խաղաղ կյանքի իրավունքի:    Կրկին շնորհավորում  և  երախտագիտությունս եմ հայտնում Հայրենական Մեծ պատերազմում, Արցախյան գոյամարտում, Ապրիլյան քառօրյա պատերազմում մարտնչած բոլոր նրանց, ովքեր անձնվիրաբար ծառայել ու շարունակում են ծառայել հայրենիքին և հայ ժողովրդին: Մաղթում եմ առողջություն, խաղաղ երկինք ու նորանոր ձեռքբերումներ մեր անկախ պետականության ամրապնդման գործում:
